
Il-Mediċina: 
l-Għażla f’Idejk
Kemm taf dwar il-mediċina tiegħek? Kont taf li hija 
għażla tiegħek x’mediċini tieħu u li inti għandek 
kontroll fuq x’tieħu?

Permezz ta’ dan il-fuljett, ser tkun kapaċi li jkollok 
rwol infurmat u attiv fid-deċiżjonijiet tiegħek dwar 
x’mediċini tieħu.

Issapportjat minn fondi mill-Gvern Awstraljan

Kif is-servizz tal-OPAN huwa mwassal fl-istat jew territorju tiegħek:

L-istorja ta’ Ray.
Ray* mar lura fil-faċilità għall-kura tal-anzjani tiegħu.  
It-tifla tiegħu Susan innotat li kien ingħata mediċina 
ġdida u ftakret fil-bidliet li rat f’Ray:

“F’dak l-istadju ma setax jimxi, ikaxkar saqajh biss, kien 
imdejjaq ħafna ħafna, jibki l-ħin kollu. U ma setax jibla’…
Kien jgħid, Moħħi nfern għalija. Ma setax jieħu sehem 
f’konversazzjoni.”

Susan kienet disturbata immens bil-bidliet f’missierha, 
imma ma setgħetx tikkonvinċi lill-infermiera biex jieqfu 
jtuh il-mediċina. Iddeċidiet li tieħdu f’faċilità ġdida fejn 
beda mal-ewwel biex jaqta’ l-mediċina. 

Susan iddiskrevit il-bidla:

“Issa reġa’ għal li kien. Huwa Irlandiż, b’aċċent qawwi 
Irlandiż, u hu jħobb idaħħak. Ċajtier ħafna. Iħobb joħroġ 
jiekol. Ta’ spiss nagħmlu picnic. Immorru għall-mixjiet 
ħdejn il-baħar. Jekk ikun hemm il-mużika f’xi pub, immorru 
wara nofsinhar, meta ma jkunx għajjien ħafna.”

L-għażla f’idejk. Huwa d-dritt 
tiegħek.
Ma jimpurtax x’età jew x’kundizzjoni medika 
għandek – dejjem għandek id-dritt li tkun involut 
fid-deċiżjonijiet dwar il-kura tiegħek. Dan jinkludi 
deċiżjonijiet dwar il-mediċina tiegħek u dwar kif 
tixtieq tgħix ħajtek.

Waqt li l-mediċini jista’ jkollhom rwol importanti 
biex jgħinuk tgħix komdu, tibqa’ sikur u tgħix 
aktar fit-tul, xi mediċini ma jaħdmux kif mistenni, 
jistgħu jġiegħluk tħossok ma tiflaħx jew jistgħu 
joħolqu effetti sekondarji mhux mixtieqa jew tibdil 
fl-imġieba.

Inti għandek id-dritt li tkun provdut 
b’informazzjoni dwar il-mediċina tiegħek, inkluż 
kif taħdem u jekk hemmx effetti sekondarji 
potenzjali li jista’ jkollhom impatt fuq il-kwalità 
tal-ħajja tiegħek.

Huwa r-rwol tiegħek li tagħżel jekk il-mediċina 
hijiex tajba għalik, u kull min hu involut fil-kura 
tiegħek irid jirrispetta d-drittijiet tiegħek, kif ukoll 
il-valuri u l-preferenzi tiegħek. 

Ftakar, huwa d-dritt tiegħek li jkollok 
kontroll fuq il-mediċini tiegħek.✔



X’inhi għażla infurmata? 
Għażla infurmata hija meta tieħu deċiżjoni dwar il-kura 
medika tiegħek, jew il-kura tal-maħbub tiegħek, waqt 
li tkun taf u tifhem il-benefiċċji u r-riskji potenzjali 
involuti.

Huwa kemm id-dritt kif ukoll ir-rwol tiegħek li tagħmel 
l-għażla li hi tajba għalik, jew għall-persuna li tieħu 
ħsieb, u li tibda jew twaqqaf mediċina. Tista’ tgħid le 
u tagħżel li ma tieħux xi mediċina. Tista’ anke  tbiddel 
fehmtek fi kwalunkwe ħin, anke wara li tkun bdejt 
tieħu xi mediċina.

Min jieħu deċiżjonijiet għalija?
ê	Ikun hemm xi drabi meta forsi tkun trid 

tfittex għajnuna u sapport minn ħaddieħor 
biex tieħu deċiżjoni dwar l-għażliet tat-
trattamenti.

ê	Ikun hemm drabi oħrajn meta forsi tkun trid 
lil xi ħadd li tafda biex jieħu dik id-deċiżjoni 
għalik, skont il-valuri u l-preferenzi tiegħek, u 
xi tkun tixtieq.

ê	Tista’ tagħżel min ser jitkellem għalik. 
Min jissapportjak biex tieħu deċiżjoni jew 
min jieħu d-deċiżjonijiet għalik jista’ jkun 
membru tal-familja, min jieħu ħsiebek, ħabib, 
rappreżentant jew persuna ta’ sapport  – 
għandu jkun xi ħadd li tafda.

ê	Għal aktar informazzjoni aqra l-fuljett sħiħ 
fis-sit opan.org.au/yourchoice

Mediċini li trid toqgħod attent 
minnhom
Ċerti mediċini jistgħu jibdlu l-ħsibijiet jew l-imġieba 
jew jistgħu jkollhom impatt fil-ħajja tiegħek ta’ kuljum. 
Dawn il-mediċini jissejħu psikotropiċi, imma jistgħu 
jkunu magħrufin b’ħafna ismijiet oħra.

Ħafna drabi dawn ġew użati żżejjed fl-Awstralja fost 
l-anzjani u jista’ jkollhom effetti sekondarji serji. Huwa 
importanti li tifhem x’inhuma dawn il-mediċini, għalfejn 
tista’ teħodhom u kif jistgħu jaffettwaw il-kapaċità 
tiegħek li tieħu deċiżjonijiet.

Meta għandi nieħu dawn il-
mediċini?
Dawn il-mediċini huma intenzjonati li jgħinu 
t-trattament ta’ kundizzjonijiet ta’ saħħa mentali, bħal  
dipressjoni. Madankollu, xi drabi dawn jingħataw biex 
jikkontrollaw l-imġieba ta’ persuna. Meta jintużaw għal 
dan il-għan, dan jissejjaħ trażżin kimiku.

Ikun hemm każijiet meta dawn il-mediċini jkunu xierqa 
għall-kundizzjoni medika ta’ persuna, bħal meta qed 
jesperjenzaw aġitazzjoni u aggressjoni serja, li jistgħu 
jpoġġuhom f’riskju ta’ ħsara.

Meta qed tieħu dawn il-mediċini, iridu jiġu sorveljati 
mill-qrib u reveduti fuq bażi regolari.

Hemm alternattivi għall-
mediċini?
Ħafna drabi hemm għażliet ta’ trattamenti 
alternattivi li jistgħu jkunu aktar effettivi 
mill-mediċina biex jissapportjawk. Għal aktar 
informazzjoni aqra l-fuljett sħiħ fis-sit  
opan.org.au/yourchoice

Mistoqsijiet li għandek issaqsi 
dwar il-mediċini tiegħek.
Meta jmissek iżżur it-tabib tiegħek, ħu din il-lista ta’ 
mistoqsijiet miegħek. Dawn il-mistoqsijiet huma ta’ 
għajnuna wkoll biex tirrevedi l-mediċina li qiegħed 
tieħu.

ê	X’qed nieħu?

ê	Kif suppost qed tgħini?

ê	X’inhuma l-effetti sekondarji?

ê	X’jiġri jekk ma noħodhiex?

ê	X’inhuma l-alternattivi (inklużi alternattivi li 
m’humiex mediċini)?

ê	Meta jistgħu jiġu riveduti l-mediċini tiegħi?

Teżisti l-għajnuna.
Għal aktar sapport:

1. Tista’ titlob appuntament mat-tabib tiegħek, 
jew itlob għal reviżjoni minn speċjalista jew 
għal opinjoni oħra. 

2. Jekk qed tirċievi kura klinika f’darek jew 
tinsab f’dar għall-kura tal-anzjani, tista’ titlob 
formalment għal  laqgħa dwar il-każ tiegħek 
jew għal  reviżjoni tal-mediċini ma’ min 
jipprovdilek is-servizz.

3. Tista’ tfittex sapport b’xejn u indipendenti 
billi tikkuntattja l-OPAN, in-Netwerk ta’ 
Rappreżentanza għal Persuni Anzjani (Older 
Persons Advocacy Network (OPAN) fuq  
1800 700 600 jew billi żżur is-sit opan.org.au 

4. Jew tista’ tressaq ilment ma’ l- Aged Care 
Quality &  Safety Commission billi ċċempel 
1800 951 822 jew onlajn fis-sit  
agedcarequality.gov.au/making-complaint

Għal aktar informazzjoni u riżorsi fuq il-persuni 
anzjani u l-mediċini, żur l-OPAN fis-sit  
opan.org.au jew ċempel 1800 700 600.

